
 

Þetta er eins og hryllingsmynd sem ég er neyddur til að horfa á  Covid-19 

bólusetningar barna 

Læknirinn, Marty Makary, prófessor við John Hopkins háskólann, og læknirinn, Tracy 

Beth Höeg, faraldursfræðingur við heilbrigðisráðuneytið í Florida, reyna nú að reisa 

rönd við óábyrgum bólusetningum barna gegn Covid-19 með bóluefnum frá Moderna 

og Pfizer.  

Þau hafa m.a. tekið viðtöl við sérfræðinga heilsuverndarmiðstöðva í Bandaríkjunum 

(CDC – Centers for Disease Control), Lyfja- og matvælaeftirlitsins (FDA – Food and 

Drug Administration) og Þjóðarheilbrigðisstofnunarinnar (NIH – National Institute of 

Health). 

Samkvæmt greininni finnst viðmælendum þrengt mjög að málfrelsi sínu, svo mjög 

reyndar, að þeir þora ekki að opna munninn um alla þá ósvinnu, fúsk og 

ábyrgðarleysi, sem þar á sér stað. Málið virðist fyrst og fremst snúast um stjórnmál, 

en hvorki vísindi né lýðheilsu. 

Viðmælendur leyfðu, að eftir þeim væri orðrétt haft, en undir nafnleynd. Svo sterkur 

er þrælsóttinn. Einn þeirra sagði: „Þetta er eins og að vera neyddur til að horfa á 

hryllingsmynd. Fólki eru gefin vond ráð og við verðum að þegja.“ Þessi orð féllu í 

sambandi við leyfisveitingu bólusetningar barna og hvítvoðunga – og örvunarsprautu 

þar að auki. Enn eru fúskgögn frá lyfjafyrirtækjunum lögð til grundvallar. 

Um þau segja greinarhöfundar: „Svo ófullkomnar og hroðvirknislegar niðurstöður 

rannsókna á  svo klénu þýði, hefðu hvergi birst í málsmetandi læknatímariti. En kjarni 

máls er sá, að þessar niðurstöður hefðu átt að valda lýðheilsufulltrúunum umhugsun 

og efasemdum.“  

Læknir í CDC sagði: „Mér virðist það glæpsamlegt, að við skyldum  gefa meðmæli með 

mRNA Covid bólusetningu ungbarna, án þess að hafa gild gögn í höndunum. Í raun og 

veru vitum við ekki enn þá, hver áhættan er.“ 

Grímuskylda í skólum var misráðin og skeinuhætt með tilliti til þroska barna. Aukin 

heldur hefti hún ekki útbreiðslu smita. Sama átti við um skólalokanir. Náttúrulegt 

ónæmi var litið hornauga. 



Ábyrgum starfsmönnum er ofboðið. Það kynni að skýra fjölmargar uppsagnir að 

undanförnu. Það „verkjar í“ siðferði þeirra. Sumir ætla þó að þrauka fram á 

lífeyrisaldur. 

